
Azərbaycanın dünya birliyində 
nüfuzunun artmasının daha bir təsdiqi

Fransa məhkəməsi erməni separatçılarla imzalanmış 
sayca onuncu “xartiya”nı da ləğv etdi 

Artıq Fransa məhkəməsində 
ermənilərə zərbə olan sayca onuncu 
qərar qəbul edilib. Fransa Respubli-
kasının Lion İnzibati Məhkəməsinin 
bu qərarı ilə işğal altındakı Dağlıq 
Qarabağ regionunun tarixi mərkəzi 
olan Şuşa şəhəri ilə imzalanmış 3-cü 
qanunsuz “xartiya” da ləğv edilib.

Xatırladım ki, 2013-cü ildən 
sonrakı dövrdə Fransa məhkəməsinin 
Azərbaycanın xeyrinə çıxardığı ilk 
qərar 2019-cu il mayın 29-da qəbul 
olunmuşdu. Həmin vaxt Azərbaycan 
tərəfi separatçı rejimin Dağlıq Qa-
rabağı və ətraf yeddi rayonun iş-
ğalını legitimləşdirmək cəhdlərinə 
dair məsələnin həlli ilə bağlı Fransa 
məhkəməsinə müraciət etmişdi. 
Məhkəmə 2018-ci il oktyabrın 22-də 
imzalanmış sənədin qeyri-qanuni, 
heç bir hüquqi qüvvəsi olmayan və 
Fransanın beynəlxalq öhdəliklərinə 
zidd olması barədə qərar qəbul et-
mişdi. Həmin qərardan sonra Fransa 
merlərinin Azərbaycanın işğal altında 
olan əraziləri ilə imzalanmış xartiyaları 
bir-birinin ardınca ləğv edildi. 

Prezident İlham Əliyevin həyata 
keçirdiyi uğurlu xarici siyasət, xüsusilə 
Ermənistan – Azərbaycan, Dağlıq 
Qarabağ münaqişəsinin nizamlanma-
sı istiqamətində aparılan danışıqlar, 
beynəlxalq tədbirlərdə Azərbaycan 
həqiqətlərinin olduğu kimi çatdırıl-
ması işğalçı ölkəni küncə sıxışdırıb. 

Baş verən hadisələr də təsdiqləyir ki, 
qanunun aliliyi hər şeydən üstündür 
və Fransadakı güclü erməni lobbisi 
hələ də dərk etmir ki, onların Fransa 
qanunlarını və bu ölkənin beynəlxalq 
öhdəliklərini pozmaq bahasına öz ma-
raqlarını reallaşdırmaq cəhdləri iflasa 
uğrayır. Artıq gec də olsa, dünya birliyi 
də Ermənistanın işğalçı, faşist ideolo-
giyasına meyilli ölkə olduğunu qəbul 
edir. Təbii ki, dövlətimizin başçısının 
hücum diplomatiyası bütün bunlarda 
böyük rol oynayıb.

Son hadisələrdən ikisini xüsu-
si xatırlatmaq yerinə düşərdi. İlk 
növbədə, oktyabrın 3-də Rusiya Fe-
derasiyasının Soçi şəhərində “Valday” 
Beynəlxalq Diskussiya Klubunun 
XVI illik iclasının plenar sessiyasın-
da Prezident İlham Əliyevin çıxışını 
xatırlatmaq istərdim. Həmin sessiyada 
dövlətimizin başçısı bir daha vurğuladı 
ki, Ermənistan – Azərbaycan, Dağlıq 
Qarabağ münaqişəsi Azərbaycanın 
ərazi bütövlüyü çərçivəsində, BMT-nin 
bütün dünya tərəfindən qəbul edilmiş 
Nizamnaməsi, BMT Təhlükəsizlik Şu-
rasının qətnamələri və Helsinki Yekun 
Aktı çərçivəsində həll olunmalıdır. 

Ermənistanın baş nazirinin 
son vaxtlar tez-tez təkrarladığı 
“Münaqişənin həlli Azərbaycan xalqı, 
Ermənistan xalqı və Dağlıq Qarabağ 
xalqı üçün məqbul olmalıdır” -- sərsəm 
fikrinə Prezident İlham Əliyev konkret 
cavab verdi: “Dağlıq Qarabağ xalqı” 
məfhumu mövcud deyil. Dağlıq Qara-

bağın əhalisi var, münaqişə başlayana 
qədər bu, bərabər hüquqlara malik olan 
Azərbaycan və erməni əhalisindən 
ibarət idi. Azərbaycan üçün hansı həll 
variantının məqbul olmasına gəldikdə 
isə, o, Azərbaycanın bütün dünya 
tərəfindən tanınmış ərazi bütövlüyünün 
bərpa olunması, qaçqınların və məcburi 
köçkünlərin öz doğma torpaqlarına, 
o cümlədən, Dağlıq Qarabağa qayıt-
masından ibarətdir. Bu, Təhlükəsizlik 
Şurasının qətnamələrinə və Helsinki 
Yekun Aktına uyğundur... Hər kəs 
bilir ki, aranlı-dağlı Qarabağ əzəli 
Azərbaycan torpağıdır, beynəlxalq 
hüquq tərəfindən tanınan Azərbaycan 
torpağıdır və Qarabağ Azərbaycandır 
və nida işarəsi, vəssalam”.

Bu il oktyabrın 11 – də Aşqabad 
şəhərində MDB Dövlət Başçıla-
rı Şurasının iclasındakı çıxışında 
cənab İlham Əliyev Ermənistanda 
faşistlərin qəhrəman kimi qələmə 
verilməsini faktlarla diqqətə çatdırdı. 
Tədbir iştirakçılarına da məlum oldu 
ki, 2016-cı ildə Ermənistan paytaxtı-
nın mərkəzində Qaregin Njde ləqəbi 
ilə alman faşistlərinə xidmət etmiş 
Qaregin Ter-Arutyunyana – satqın 
cəllada hündürlüyü 6 metrə yaxın 
olan heykəl qoyulub. Ermənistanın 
yeni hakimiyyətinin bu heykəli 
götürməməsi faşist ideologiyasına 
olan hüsn-rəğbətin nəticəsidir. Dövlət 
başçımızın təkzibolunmaz faktları 
Ermənistanı çıxılmaz vəziyyətə salıb.

Təbii ki, bütün bunlar beynəlxalq 
aləmin diqqətindən yayınmır. Fransa 
məhkəməsinin bir-birinin ardınca qəbul 
etdiyi qərarlarda dövlət başçımızın 
hücum diplomatiyası böyük əhəmiyyət 
kəsb edir. Bu uğurlu xarici siyasət ha-
zırda qüvvədə olan və Fransa qanunve-
riciliyi, xüsusilə də ölkə konstitusiya-
sının 73-cü maddəsi ilə ziddiyyət təşkil 
edən digər qeyri-qanuni “sənədlər”in 
də tezliklə yerli məhkəmələr tərəfindən 
ləğv ediləcəyinə əminlik yaradıb. 

Mehdi ABDULLAYEV, 
Azərbaycan Respublikasının 

Prezidenti yanında 
Dövlət İdarəçilik 

Akademiyasının prorektoru, 
hüquq elmləri doktoru

Məhz Mikayıl Cabbarovun 
bacarıqlı kadr olduğunu və iş 
qabiliyyətini nəzərə alan dövlət 
başçısı onu çox məsuliyyətli bir 
vəzifəyə təyin etmişdir. Prezident 
M.Cabbarovu qəbul edərkən de-
mişdir: “İslahatlara alternativ yox-
dur. Mən yeni iqtisadi model haq-
qında öz andiçmə mərasimimdə 
fikirlərimi ifadə etmişəm. Əsas 
konturlar o vaxt müəyyən olunub. 
Ondan sonra aparılan islahatlar, 
o cümlədən kadr islahatları bu 
məqsədi güdür. Kadr islahatları 
labüddür, bu, qaçılmazdır. Çünki 
mən bunu demişəm, biz XXI əsrdə 
köhnə təfəkkürlə uğurlara imza 
ata bilmərik. Əlbəttə, yeni, savadlı, 
bilikli, müasir kadrlar, ilk növbədə, 
Vətənə bağlı olmalıdırlar, hər 
hansı bir xarici təsirdən azad 
olmalıdırlar və vətənpərvər olma-
lıdırlar ki, Vətənin inkişafı üçün öz 
səylərini göstərə bilsinlər”.

Həqiqətən də, bu gün 
Azərbaycan iqtisadi baxımdan, o 
cümlədən siyasi baxımdan heç 
kimdən, heç bir ölkədən asılı deyil. 
Prinsipial müstəqil Azərbaycan 
xalqının maraqlarını təmin edən 
siyasət aparır. Azərbaycan xalqı-
nın maraqlarını, dövlət maraqlarını 

bütün beynəlxalq tribunalardan 
müdafiə etmək üçün, əlbəttə ki, 
bizim iqtisadi imkanımız olmalıdır. 
Aparılan məqsədyönlü islahatlar 
nəticəsində bu ilin doqquz ayında 
100 mindən çox əmək müqaviləsi 
qeydiyyata alınıb.

Yeni islahat paketinin əsas 
məğzini minimum əməkhaqqının 
artırılması təşkil edir. Bu il fevralın 
8-də cənab Prezident minimum 
əməkhaqqını 130 manatdan 180 
manata qədər yüksəltmişdisə, iyu-
nun 18-də imzaladığı sərəncamla 
bu məbləğ ikinci dəfə artırılmaq-
la, 180 manatdan 250 manata 
çatdırıldı. Beləliklə, 1 il ərzində 
minimum əməkhaqqı 2 dəfəyə 
qədər artırıldı. Əgər fevralın 8-də 
minimum əməkhaqqının artırılma-

sı 600 min nəfəri əhatə edirdisə, 
sonrakı sərəncamla bu artım 
950 min nəfərə şamil olunur. Bu 
insanların 300 min nəfəri özəl sek-
torda, 600 minə yaxını isə dövlət 
sektorunda çalışan vətəndaşlar, 
o cümlədən Vahid Tarif Cədvəli 
ilə maaş alan səhiyyə və təhsil 
işçiləridir. Minimum əməkhaqqının 
artırılmasına dövlət büdcəsindən 
əlavə olaraq ildə 780 milyon 
manat vəsait xərclənməsi nəzərdə 
tutulub. Hərbi və hüquq-mühafizə 
orqanlarında çalışanların aylıq 
vəzifə maaşları da 40 faiz artıb. 
Həm peşə, həm də ümumtəhsil 
məktəblərində diaqnostikadan 
keçən müəllimlərin maaşların-
da isə 20 faiz artım var. Təkcə 
bu il ərzində 4 milyon insanın 

 sosial rifah halını yaxşılaşdır-
maq üçün 4 milyard manat əlavə 
vəsait sərf olunacaq və 2019-cu 
il Azərbaycanda sosial rifah ili 
kimi tarixə düşəcək. Prezidentin 
imzaladığı yeni sosial paket bu 
istiqamətdə həyata keçirilən dövlət 
siyasətinin məntiqi davamı, silsilə 
tədbirlərin növbəti mərhələsidir. 
Bu, vətəndaşlarımızın so-
sial cəhətdən müdafiəsini 
gücləndirmək, onlara dövlət qayğı-
sını daha da artırmaq məqsədinə 
xidmət edir.

Cari ildə reallaşan iki sosial 
paket nəticəsində Azərbaycanda 
minimum əməkhaqqının məbləği 
93 faiz artırılmış olur. Bununla 
ölkəmizdə ilk dəfə olaraq mi-
nimum əməkhaqqının məbləği 

yaşayış minimumunu (180 manat) 
üstələyərək, ondan 70 manat çox 
olacaq. Bu, Azərbaycan dövlətinin 
sosial siyasətinin növbəti uğuru ol-
maqla, ölkəmizdəki sosial inkişafın 
daha bir göstəricisidir. 

Ümumilikdə, ikinci sosial 
paket 1 milyon 350 min nəfəri 
əhatə edir ki, onlardan da 1 
milyonu dövlət, qalanları özəl 
sektorda işləyənlərdir. Minimum 
əməkhaqqının artırılması, eyni 
zamanda, qeyri-formal məşğulluğa 
qarşı mübarizənin gücləndirilməsi 
sahəsində aparılan islahatlarda 
da müsbət nəticələr verir. Cari ilin 
ilk rübündə reallaşan ilk sosial 
paket çərçivəsində minimum 
əməkhaqqının artımı timsalında 
bunu aydın görmək olar. Belə ki, 

2019-cu ilin əvvəlindən ötən 5 ay 
ərzində ölkə üzrə əməkhaqqı fon-
du 18, o cümlədən dövlət sekto-
runda 15, qeyri-dövlət sektorunda 
21 faiz yüksəlib.

Qeyd edək ki, 2018-ci ildə 
respublikada 7 min nəfərdən çox 
vətəndaş özünüməşğulluq proqra-
mına cəlb edilib. Bu il isə daha çox 
vətəndaşın layihədən yararlanma-
sı nəzərdə tutulub. Proqrama cəlb 

edilən işsiz və işaxtaranlar sıra-
sında əlilliyi olanlara, aztəminatlı, 
çoxuşaqlı, şəhid, məcburi köçkün, 
ünvanlı dövlət sosial yardımı alan 
ailələrin üzvlərinə, penitensiar 
müəssisələrdə cəza çəkməkdən 
azad olunanlara və digər həssas 
qruplara üstünlük verilir. Prezident 
söhbət zamanı həmin məsələyə 
də toxunmuş, bu sahənin çox 
ciddi diqqət tələb etdiyini, çox 
ciddi addımlar atılmalı olduğunu 
bildirmişdir: “Biz çox yaxşı bilirik 
ki, inkişaf etmiş ölkələrdə ümumi 
daxili məhsulda əsas rolu kiçik və 
orta sahibkarlar oynayır. Bizdə isə 
hələ ki, belə deyil. Biz də çalış-
malıyıq elə bir şərait yaradaq ki, 
hər bir istedadlı insan, biznesə 

meyli, həvəsi olan hər bir insan 
bizneslə məşğul ola bilsin, məmur 
təzyiqindən, müdaxiləsindən azad 
olsun. Sahibkarlara yönəlmiş 
o çirkin əllər gərək kəsilsin. 
Bəzi hallarda dövlət məmurları, 
yerli icra orqanlarının rəhbərləri, 
nümayəndələri imkan vermirlər, 
xüsusilə bölgələrdə. Əgər indi 
kimsə özü üçün bir balaca iş 
qurursa, gəlib zəli kimi onun 
bədənindən yapışırlar, qanını 
sorurlar. Belə adamlara qarşı 
çox ciddi tədbirlər görüləcəkdir. 
Hüquq-mühafizə orqanları artıq 
məndən çox ciddi tapşırıq alıblar 
və siz nazir kimi çalışmalısınız 
ki, belə hallara yol verilməsin, 
əgər yol verilərsə, dərhal məni 
məlumatlandırın. Belə yaramaz 
məmurlara qarşı ən ciddi sank-
siyalar və tədbirlər görüləcəkdir. 
Ona görə biz sahibkarlara nəfəs 
verməliyik ki, onlar rahat işləsinlər. 
Vergidən başqa heç bir ödəniş ola 
bilməz”.

Dövlət başçısı İqtisadiy-
yat Nazirliyinın bu məsələnin 
öhdəsindən gələcəyinə əminliyini 
bildirmişdir. Yəni ki, heç bir qanu-
nazidd əməllərə yol verilməməli, 
kimsəyə güzəşt olunmamalı, bü-
tün sahibkarlar vergi ödənişlərini 
qanunun tələb etdiyi çərçivədə 
ödəməlidirlər. Bu işə ciddi nəzarət 
olunmalıdır ki, vergidən gələn 
gəlirlə əhalinin sosial rifahı-
nın yüksəlməsinə xidmət edən 
layihələr icra edilsin. Çünki dövlət 
başçısının ali məqsədi vətəndaşını 
rahat, dinc şəraitdə və təmin olun-
muş görməkdir.

Zərifə BƏŞİRQIZI,  
“Xalq qəzeti”

Azərbaycanda sahibkarlığın inkişafı üçün vergilər 
stimulverici rol oynayır və nəticələr də göz qabağın-
dadır. Bu il Vergilər Nazirliyi plandan əlavə təqribən 
350 milyon manatdan çox vəsait toplayıb və əlbəttə 
ki, bu, şəffaflığın təzahürüdür. Təbii ki, bu vəsait bizə 
bu il çox geniş və ciddi sosial paket icra etmək imkanı 
verdi. Deyə bilərəm ki, bu sosial təşəbbüsün analoqu 
bu günə qədər olmamışdır. Dörd milyon iki yüz min 
insan bu sosial təşəbbüsdən faydalanıb, minimum 
əməkhaqqı təxminən iki dəfə, minimum pensiya 70 
faizdən çox artırılıb. 

İlham ƏLİYEV 
Azərbaycan Respublikasının Prezidenti

Dövlət başçısının məqsədi vətəndaşların 
rahat və firavan həyatını təmin etməkdir

Prezident İlham Əliyev oktyabrın 23-də 
Mikayıl Cabbarovu yeni vəzifəyə – İqti-
sadiyyat naziri təyin etməsi ilə əlaqədar 
qəbul edərkən onun işindən razı qaldığı-

nı demişdir. Dövlət başçımız, həmçinin Vergilər 
Nazirliyinin işini yüksək qiymətləndirmiş, cari 
ildə plandan əlavə təqribən 350 milyon manat-
dan çox vəsait toplanıldığını, bunun da, əlbəttə 
ki, şəffaflığın təzahürü olduğunu vurğulamış-
dır. Ölkəmizin minimum pensiyanın alıcılıq 
qabiliyyətinə görə MDB məkanında birinci, orta 
pensiyanın səviyyəsinə görə üçüncü yerdə oldu-
ğunu deyən Prezident bunun, çox böyük sosial 
təşəbbüs olduğunu qeyd etmişdir. Dövlət başçısı 
bəzilərinin biznesinə dəyməmələri üçün Vergilər 
nazirinə təzyiq göstərdiklərini, M.Cabbarovun 
isə onların qarşısında mətanətlə çıxış etdiyindən 
xəbərdar olduğunu bildirmişdir: “Mən bunu 
həmişə dəstəkləmişəm və sizə həmişə dəstək 
olmuşam. Demişəm ki, heç kimə baxmadan bütün 
işlər ən yüksək səviyyədə görülməlidir. Heç kim 
heç bir imtiyaza sahib ola bilməz. Bir imtiyaz var: 
vergini vermək, Vətənə ləyaqətlə xidmət etmək və 
pozuntulara yol verməmək”.

Nazirlikdən verilən 
məlumatda bildirilir ki, “Inno-
Week – İnnovasiya həftəsi” 
çərçivəsində təşkil olunmuş 
mükafatlandırma mərasimində 
çıxış edən Nəqliyyat, Rabitə və 
Yüksək Texnologiyalar nazirinin 
müavini Elmir Vəlizadə bildirib ki, 
bu axşam möhtəşəm məkanda 
ilk dəfə olaraq Azərbaycan İnno-
vasiya Mükafatı təqdim olunur. 
Mükafat Nəqliyyat, Rabitə və 
Yüksək Texnologiyalar Nazirliyi 
tərəfindən innovasiya ekosiste-
minin iştirakçılarını dəstəkləmək 
məqsədilə təsis olunub.

Nazir müavini qeyd edib ki, 

müsabiqəni təşkil etməklə nazir-
lik İT sahəsində mütəxəssislərin 
yetişdirilməsinə, startapların, 
innovasiya ekosisteminin 
inkişafına töhfə vermiş olur. Bu 
növ müsabiqələr innovasiya-
larla yanaşı, biznes proseslərin 
təşkilinə də yol açır ki, bu da ölkə 
iqtisadiyyatının inkişafına birbaşa 
müsbət təsir edir.

Sonra “İlin innovasiya ekosis-
temi təmsilçisi”, “İlin innovasiya 
layihəsi”, “İlin innovasiya tədbiri”, 
“İlin influenseri” və “İlin startapı” 
nominasiyaları üzrə qaliblərin 
adları açıqlanıb.

“İlin innovasiya ekosistemi 

təmsilçisi” “İnnoland” İnkuba-
siya və Akselerasiya Mərkəzi 
seçilib. Mükafatı Kiçik və Orta 
Biznesin İnkişafı Agentliyinin 
İdarə Heyətinin sədri Orxan 
Məmmədov təqdim edərək 
mərkəz əməkdaşlarına gələcək 
fəaliyyətlərində uğurlar arzulayıb.

“İlin innovasiya layihəsi” 
adına “STEM Azərbaycanda” 
layiq görülüb. Mükafatı layihə 
müəllifinə Azərbaycan Gənclər 
Fondunun icraçı direktoru Fərid 
Cəfərov təqdim edib.

“İlin innovasiya tədbiri”ni 
Təhsil nazirinin müavini Firudin 
Qurbanov elan edib. Bu no-

minasiya üzrə qalib “Azercell” 
rebrendinqi olub.

“İlin influenseri” seçilmiş 
Fəridə Əsgərzadəni Gənclər və 
idman nazirinin müavini Fərhad 
Hacıyev mükafatlandırıb.

Nəqliyyat, Rabitə və Yüksək 
Texnologiyalar nazirinin müavini 
Elmir Vəlizadə “İlin startapı”nın 
“Keepface” platforması olduğu-
nu elan edərək layihəyə uğurlar 
arzulayıb.

Mükafatçıların adı açıqlandıq-
dan sonra tədbir bədii hissə ilə 
davam edib.

Samirə ƏLİYEVA, 
“Xalq qəzeti”

Azərbaycan iqtisadiyya-
tının analoji istiqamətlərinin 
dəyərləndirildiyi hesabatda 
xarici neqativ təsirlərə qarşı 
ölkə iqtisadiyyatının daya-
nıqlılığının gücləndirilməsi 
məqsədilə həyata keçirilən 
struktur islahatları yüksək 
qiymətləndirilib. Qeyd olunub 
ki, hökumət tərəfindən maliyyə 
bazarlarının stimullaşdırılma-
sı məqsədilə davamlı olaraq 
həyata keçirilən tədbirlər öz 
müsbət təsirini göstərir. Belə ki, 
milli məzənnənin sabit qalma-
sı sayəsində son zamanlarda 
bank sektorunun gəlirliliyi 
artıb, yüksək kapitallaşma və 
problemli kreditlərin sayının 
azalması hesabına 2019-cu 
ilin ilk yarımilliyində sektorun 
göstəriciləri yaxşılaşıb.

Hesabatda xüsusi olaraq, 
problemli kreditlərin azalması-
nın səbəbi kimi Prezident İlham 
Əliyevin “Azərbaycan Respub-
likasında fiziki şəxslərin prob-
lemli kreditlərinin həlli ilə bağlı 
əlavə tədbirlər haqqında” 28 
fevral 2019-cu il tarixli fərmanın 
mühüm rol oynadığı vurğula-
nıb. Həmçinin, 2014-2015-ci 
illərdə baş vermiş maliyyə 
çətinliklərindən sonra sektor 
üzrə kreditləşmə sahəsində 
aktivliyin yüksəlməsi, kreditlərin 
verilməsi əmsalının artdığı qeyd 
olunub.

Eyni zamanda vurğulanıb 
ki, sosial-iqtisadi, maliyyə, vergi 
və digər istiqamətlərdə dövlət 
tərəfindən davamlı olaraq apa-
rılan islahatlar fonunda ölkədə 
iqtisadi aktivlik daha da arta-

caq, aşağı səviyyəli inflyasiya 
qorunub saxlanılacaq və növbəti 
illərdə əhalinin yaşayış standart-
larının davamlı olaraq yaxşılaş-
ması təmin ediləcək.

Hesabata əsasən, 
Azərbaycanda borcların və 
öhdəliklərin ümumi təsvirinə, 
maraqların məhkəmədənkənar 
müdafiəsinə imkan verilir. 
Azərbaycan maraqlı tərəflərlə 
ədalətsiz əməliyyatlara görə 

direktorların üzərinə məsuliyyət 
qoymaqla minoritar investor-
ların müdafiəsini gücləndirib. 
Həmçinin, Azərbaycan iddia-
çılara ilkin şikayətləri elektron 
qaydada təqdim etməyə imkan 
verən elektron sistem tətbiq 
etməklə və könüllü vasitəçilik 
haqqında qanun qəbul 
etməklə müqavilələrin icrasını 
 asanlaşdırıb.

“Xalq qəzeti”

Bir neçə gün əvvəl Fransa Respublika-
sının Lion İnzibati Məhkəməsi bu ölkənin 
Vilörban kommunası ilə Azərbaycanın 
işğal olunmuş Şuşa şəhəri arasında 
2015-ci il mayın 18-də hər iki ölkənin milli 
qanunvericiliyinə zidd olaraq imzalanan 
qeyri-qanuni “xartiya”ni ləğv edib. Bu 
qərar bir daha təsdiqlədi ki, Azərbaycanın 
beynəlxalq aləmdəki reytinqi getdikcə 
yüksəlir və mövqeyi möhkəmlənir. 
Artıq ölkəmiz dünya birliyinin sayılıb-
seçilən dövlətlərindən birinə çevrilməkdədir. Bunu dünyada 
erməni lobbisinin güclü olduğu Fransada yerli məhkəməsinin 
ölkəmizin xeyrinə qərar qəbul etməsi də təsdiqlədi.

Heydər Əliyev Mərkəzində Nəqliyyat, 
Rabitə və Yüksək Texnologiyalar Nazirliyi 
və  “Huawei” şirkətinin birgə təşkilatçılığı ilə 
“Innovation Awards Gala” mükafatlandırma 
mərasimi keçirilib.

İnnovasiya Mükafatına layiq 
görülənlərin adları açıqlanıb

Azərbaycan “Doing Business 2020” 
reytinqində 34-cü yeri tutub 

Dünya Bankının (DB) yaydığı 
 hesabata görə, Azərbaycan 
“Doing  Business 2020” 
reytinqində 190 ölkə  arasında 
34-cü yeri tutub.

